
གལ་ཆེའི་གསར་འགྱུར། 2024ལོའི་ཟླ་11ཚེས་9
རེས་གཟའ་སྤེན་པ།པར་ངོས་འདིའི་འགན་འཁུར་རྩོམ་སྒྲིག་པ། པདྨ་རྒྱལ།2

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་11ཚེས་6ཉིན་གྱི་དགོང་
མོ། ལྷ་ས་གྲོང་ཁྱེར་ཚོད་ལྟའི་སློབ་ཆུང་སློབ་གསོ་གྲོང་
ཡན་ལག་སློབ་གྲྭས་དམངས་ཡོངས་ཀྱི་མེ་ཟོན་དང་ཚེ་སྲོག་
གོང་དུ་བཀུར་བ་ཞེས་པ་གཙོ་དོན་དུ་བྱས་པའི་མཚན་མོའི་
འཕྲལ་སྡོམ་ཁ་འགྲེམས་ནང་སྦྱོང་བྱས་ཤིང་། དངོས་
ལྗོངས་ལད་ཟློས་བྱས་པ་བརྒྱུད། སློབ་མའི་མེ་ཟོན་དང་
གནོད་འཚེ་ཉུང་གཏོང་དང་། རང་སྐྱོབ་དང་ཕན་ཚུན་
སྐྱོབ་རེས་བྱེད་པའི་འདུ་ཤེས་སྔར་བས་ཟབ་ཏུ་ཕྱིན་པ་
དང་། དགེ་སློབ་ཀྱིས་ཐོལ་བྱུང་གི་བདེ་འཇཊ་དོན་རྐྱེན་
ལ་ཁ་གཏད་གཅོག་པའི་ནུས་པ་ཆེ་རུ་ཕྱིན་ཡོད།

ཉེན་བརྡའི་སྒྲ་གྲགས་པ་དང་བསྟུན་ནས་སློབ་གྲྭ་
དེའི་སློབ་མ་རྣམས་དགེ་རྒན་གྱི་སྣེ་ཁྲིད་འོག སྒུར་སྒུར་
ངང་སྣ་བཀབ་སྟེ། གཏན་འཁེལ་གྱི་ལམ་ཐིག་ལྟར་ཉལ་
ཁང་སོ་སོ་ནས་བདེ་འཇགས་ངང་སློབ་གྲྭའི་ལུས་རྩལ་ཐང་

དུ་ཕྱིར་འཐེན་བྱས་པ་དང་། དེའི་རྗེས་སུ་དགེ་རྒན་ཚོས་
མི་གྲངས་རེ་རེ་བཞིན་གྲལ་བཤེར་བྱས་ནས་མི་གཅིག་ཀྱང་
མི་ལུས་པའི་འགན་ལེན་བྱས་ཡོད། ཁ་འགྲེམས་བརྒྱུད་
རིམ་ཧྲིལ་པོ་མགྱོགས་ལ་གོ་རིམ་ལྡན་པ་ཞིག་ཡོད། དེའི་
ཐོག་ནས་སློབ་གྲྭ་དེའི་རྒྱུན་གཏན་གྱི་བདེ་འཇགས་སློབ་
གསོའི་ཕན་འབྲས་གང་ལེགས་མངོན་གྱི་ཡོད། བྱེད་སྒོའི་
མཇུག་ཏུ། ད་ཐེངས་ཀྱི་ནང་སྦྱོང་ལ་ཕྱོགས་བསྡོམས་
བྱས་པ་དང་། སློབ་མ་ཚོས་ཁ་འགྲེམས་བརྒྱུད་རིམ་ཁྲོད་
དུ་མགྱོགས་མྱུར་དང་། བདེ་འཇགས། གོ་རིམ་ལྡན་པ་
བཅས་བྱས་པར་བསྔགས་བརྗོད་བྱས་པར་མ་ཟད། ད་
དུང་ལྷག་པའི་གནད་དོན་དང་མི་འདང་ས་ཁག་ཅིག་ཀྱང་
བསྟན་ཡོད།

ད་ཐེངས་ཀྱི་ནང་སྦྱོང་ནི་སློབ་གྲྭ་དེས་ལྷ་ས་གྲོང་
ཁྱེར་མེ་ཟོན་རོགས་སྐྱོབ་ཉིང་ལག་རུ་ཁག་གི་དམིགས་
བསལ་ལས་སྒྲུབ་རུ་ཆེན་གྱི་ས་ཚིགས་གཉིས་པ་དང་།

ཚལ་གུང་ཐང་མངགས་གཏོང་ཁང་དང་མཉམ་དུ་སྤེལ་
བའི་ཞག་སྡོད་ལམ་ལུགས་ཀྱི་མཚན་མོའི་གེགས་འགོག་
དང་ཉུང་གཏོང་གི་ཁ་འགྲེམས་ནང་སྦྱོང་ཞིག་ཡིན་
ཞིང་། དེས་ཞག་སྡོད་སློབ་མའི་མཚན་མོའི་འཕྲལ་སྡོམ་
ཁ་འགྲེམས་ནུས་པ་ཆེ་རུ་ནུས་ལྡན་ཕྱིན་པ་དང་། སློབ་
གྲྭའི་འཕྲལ་སྡོམ་ཁ་འགྲེམས་ཀྱི་སྒྲིག་འཛུགས་དང་དོ་དམ་
གྱི་ཆུ་ཚད་མཐོ་རུ་ཕྱིན་ཡོད། ལྷ་ས་གྲོང་ཁྱེར་ཚོད་ལྟའི་
སློབ་ཆུང་སློབ་གསོ་གྲོང་ཡན་ལག་སློབ་གྲྭ་བདེ་འཇགས་
འཕྲོད་བསྟེན་གཞུང་ལས་ཁང་གི་ཀྲུའུ་རེན་བསྟན་འཛིན་
ཚེ་རིང་གིས་ཕྱིས་འབྱུང་ང་ཚོས་སློབ་ཚན་འཚོགས་པ་
བརྒྱུད། ཕྲུ་གུ་ཚོར་བདེ་འཇགས་ཤེས་བྱ་སློབ་ཁྲིད་བྱེད་
པ་དང་དུས་མཚུངས་སུ་ནང་སྦྱོང་དེ་རིགས་བྱས་ནས་ཕྲུ་གུ་
ཚོར་འཕྲལ་སྡོམ་བདེ་འཇགས་སྐོར་གྱི་ཤེས་བྱ་ཤེས་རྟོགས་
ཐུབ་པར་བྱ་རྒྱུ་ཡིན་ཞེས་བཤད།

（བྱམས་པ་ཚེ་རིང་གིས་སྒྱུར་ཞུས་བྱས）

ལྷ་ས་གྲོང་ཁྱེར་ཚོད་ལྟའི་སློབ་ཆུང་སློབ་གསོ་གྲོང་ཡན་ལག་སློབ་གྲྭས་
མཚན་མོའི་འཕྲལ་སྡོམ་ཁ་འགྲེམས་ནང་སྦྱོང་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་11ཚེས་5ཉིན། གྲོང་
ཁྱེར་སྐྱེ་ཁམས་ཁོར་ཡུག་ཅུས་ཀྱིས་གྲོང་ཁྱེར་འགྲིམ་འགྲུལ་
ཉེན་རྟོག་ཉིང་ལག་རུ་ཁག་དང་མཉམ་འབྲེལ་ཐོག་ཁྲའེ་
ཡིའུ་སྣུམ་གྱི་ཟོག་འདྲེན་རླངས་འཁོར་གྱི་སྦགས་བཙོག་
བཅོས་སྒྲིག་གི་ཆེད་དོན་བྱ་སྤྱོད་སྤེལ་ནས་ཁྲའེ་ཡིའུ་སྣུམ་གྱི་
ཟོག་འདྲེན་རླངས་འཁོར་སོགས་བཙོག་འབུད་མང་བའི་
འཁོར་རིགས་ལ་ལྟ་སྐུལ་དོ་དམ་བྱེད་ཤུགས་སྔར་བས་ཆེ་རུ་
བཏང་སྟེ། མཁའ་རླུང་གི་སྤུས་ཚད་ལེགས་སུ་བཏང་
ནས་གྲོང་མིའི་བདེ་ཐང་ལ་འགན་ལེན་བྱས་པ་རེད།

ད་ཐེངས་ཀྱི་ཆེད་དོན་བྱ་སྤྱོད་ཁྲོད་གྲོང་ཁྱེར་སྐྱེ་
ཁམས་ཁོར་ཡུག་ཅུས་དང་གྲོང་ཁྱེར་འགྲིམ་འགྲུལ་ཉེན་
རྟོག་ཉིང་ལག་རུ་ཁག་གིས་སྐོར་ལམ་ལྷོ་ལམ་ཐོག་ཞིབ་
བཤེར་ས་ཚིགས་བཙུགས་ནས་ཕར་འགྲོ་ཚུར་འོང་བྱེད་
པའི་ཁྲའེ་ཡིའུ་སྣུམ་གྱི་ཟོག་འདྲེན་རླངས་འཁོར་ལ་ཞིབ་
བཤེར་ནན་པོ་བྱས་ཡོད། ཞིབ་བཤེར་གྱི་ནང་དོན་ནང་
འཁོར་རིགས་ཀྱི་ཨང་རྟགས་དང་རིགས་སོགས་ཚུད་ཡོད་
པར་མ་ཟད། མཇུག་རླངས་འབུད་ཚུལ་ལ་གཙོ་གནད་
ཐོག་ཞིབ་བཤེར་བྱས་ཡོད། ད་ཐེངས་ཀྱི་ཆེད་དོན་བྱ་
སྤྱོད་ནང་ཁྲའེ་ཡིའུ་སྣུམ་གྱི་ཟོག་འདྲེན་རླངས་འཁོར་11ལ་
ཞིབ་དཔྱད་ཚད་ལེན་བྱས་པའི་ནང་རླངས་འཁོར་5ཡི་
མཇུག་རླངས་ཚད་གཞི་མ་ལོན་པ་ཤེས་རྟོགས་བྱུང་
ཡོད། ཚད་གཞི་མ་ལོན་པའི་འཁོར་རིགས་ལ་ཁྲིམས་
འཛིན་པས་ཁྲིམས་ལྟར་སྲིད་འཛིན་གྱི་ཆད་པ་བཅད་པ་
དང་འབྲེལ་འཁོར་བདག་ལ་བརྡ་ཐོ་བཏང་ནས་དུས་
བཀག་ནང་བཅོས་སྒྲིག་བྱེད་དགོས་པའི་བླང་བྱ་བཏོན་
གནང་བ་རེད།

གྲོང་ཁྱེར་འགྲིམ་འགྲུལ་ཉེན་རྟོག་ཉིང་ལག་རུ་ཁག་
སྣེའུ་རུ་ཆེན་གྱི་རུ་དཔོན་འབྲིང་བ་བཀྲ་ཤིས་ནོར་བུས་ངོ་
སྤྲོད་བྱས་པར་གཞིགས་ན། མཇུག་རླངས་འབུད་ཚད་
ཚད་ལས་བརྒལ་བའི་རླངས་འཁོར་ལ་འགྲིམ་འགྲུལ་ཉེན་
རྟོག་ཚན་པས་ཁྲིམས་ལྟར་ཆད་པ ་བཅད་པར་མ ་
ཟད། ད་དུང་ཁ་ལོ་བར་ཁོར་ཡུག་སྲུང་སྐྱོང་གི་དྲིལ་
བསྒྲགས་སློབ་གསོ་བཏང་ནས་ཁོང་ཚོའི་ཁོར་ཡུག་སྲུང་
སྐྱོང་གི་འདུ་ཤེས་ཟབ་ཏུ་བཏང་ཡོད།

བཀྲ་ཤིས་ནོར་བུས་སླད་ཕྱིན་ང་ཚོས་ཁྲིམས་འཛིན་
བྱེད་ཤུགས་མུ་མཐུད་ཆེ་རུ་བཏང་ནས་མཇུག་རླངས་ཀྱི་དུ་

བ་ཐོན་ཆེ་བའི་འཁོར་རིགས་ལ་བཅོས་སྒྲིག་བྱེད་པའི་མཐོ་
གནོན་རྣམ་པ་རྒྱུན་འཁྱོངས་ཀྱིས་འགྲོ་ལམ་འགྲིམ་འགྲུལ་
གྱི་ཁོར་ཡུག་གཙང་བ་དང་བདེ་འཇགས་ཡོང་བའི་འགན་
ལེན་བྱ་རྒྱུ་ཡིན་ཞེས་བཤད།

དེ་དང་ཆབས་ཅིག་ཆེད་དོན་བྱ་སྤྱོད་ཁྲོད་དམིགས་
བསལ་སྐྱེལ་འདྲེན་ལས་རིགས་སུ་རླངས་འཁོར་རྙིང་པ་
གཏོང་མཚམས་འཇོག་པའི་རང་བཤེར་རང་བཅོས་ལས་
དོན་སྤེལ་ཞིང་། ད་ཆ་རླངས་འཁོར་རྙིང་པ་15གཏོང་
མཚམས་བཞག་ནས་ཉར་ཡོད།

གྲོང་ཁྱེར་སྐྱེ་ཁམས་ཁོར་ཡུག་སྲུང་སྐྱོང་ཕྱོགས་
བསྡུས་སྲིད་འཛིན་ཁྲིམས་འཛིན་རུ་ཁག་གི་ཁྲིམས་འཛིན་
ཁོའོ་དང་པོའི་ཁོའོ་ཀྲང་གཞོན་པ་གཡང་འཛོམས་ཀྱིས་
སླད་ཕྱིན་གྲོང་ཁྱེར་སྐྱེ་ཁམས་ཁོར་ཡུག་ཅུས་ཀྱིས་འབྲེལ་
ཡོད་ཚན་པ་དང་མུ་མཐུད་ནས་ལས་སྒྲུབ་མཉམ་འགུལ་

བྱས་ཏེ་ཆེད་དོན་ཞིབ་བཤེར་བྱ་སྤྱོད་སྣ་ཚོགས་མུ་མཐུད་
ནས་སྤེལ་ཏེ། ཁྲའེ་ཡིའུ་སྣུམ་གྱི་ཟོག་དྲེན་རླངས་འཁོར་
གྱི་མཇུག་རླངས་ཕྱིར་འབུད་ལ་ལྟ་སྐུལ་དོ་དམ་བྱེད་
ཤུགས་ཆེ་རུ་བཏང་ནས་དགུང་སྔོན་སྲུང་སྐྱོང་གི་དམག་
འཐབ་ལ་རྒྱལ་ཁ་མཐའ་གཅིག་ཏུ་ཐོབ་པར་བྱས་ཏེ་
མཁའ་རླུང་གི་སྤུས་ཚད་ལེགས་སུ་ཏན་ཏིག་གཏོང་རྒྱུ་ཡིན་
ཞེས་བཤད།

ད་ཐེངས་ཀྱི་ཆེད་དོན་བྱ་སྤྱོད་ཀྱིས་བཙོག་འབུད་
མང་བའི་རླངས་འཁོར་གྱི་ཁྲིམས་འགལ་བྱེད་སྤྱོད་ལ་རྡུང་
རྡེག་ནུས་ལྡན་བཏང་བ་དང་། ཁ་ལོ་བའི་ཁོར་ཡུག་སྲུང་
སྐྱོང་གི་འདུ་ཤེས་ཟབ་ཏུ་བཏང་བར་མ་ཟད། ད་དུང་
གྲོང་མིར་དེ་བས་དྭངས་གཙང་དང་སྐྱོན་བྲལ་གྱི་འཚོ་བའི་
ཁོར་ཡུག་ཅིག་ཀྱང་བཏོད་ཡོད།

（སྟོབས་རྒྱལ་གྱིས་སྒྱུར་ཞུས་བྱས）

རང་གྲོང་གིས་ཁྲའེ་ཡིའུ་སྣུམ་གྱི་ཟོག་འདྲེན་རླངས་འཁོར་གྱི་
སྦགས་བཙོག་བཅོས་སྒྲིག་གི་ཆོད་དོན་བྱ་སྤྱོད་སྤེལ་བ།

འདི་ལོའི་དབྱར་ཁར་ཆུ་ལོག་དང་
འདམ་རྡོའི་ཆུ་རུད་ཆེན་པོ་ཞིག་གིས་སྙེ་མོ་
རྫོང་སྙེ་མོ་ཤང་གདོང་དཀར་གྲོང་ཚོའི་ལྷིང་
འཇགས་ཀྱི་འཚོ་བར་བརྡབ་གསིག་བཏང་
ཡོད། ཟླ་བ་གསུམ་སོང་རྗེས། གསར་
འགོད་པ་སླར་ཡང་གདོང་དཀར་གྲོང་ཚོར་
སྐྱོད་སྐབས་རིམ་ཁག་ཏང་ཨུད་དང་སྲིད་
གཞུང་གི་རོགས་རམ་འོག་མང་ཚོགས་ཀྱི་ཐོན་
སྐྱེད་དང་འཚོ་བ་རྒྱུན་གཏན་ལྟར་སྐྱེལ་བཞིན་
ཡོད་པ་མཐོང་བྱུང་།

གདོང་དཀར་གྲོང་ཚོའི་མདོ་ནས་ཐད་
ཀར་གྲོང་ཚོའི་ནང་དུ་སྐྱོད་སྐབས། ལམ་གྱི་
གཡས་གཡོན་དུ་གཙང་སེལ་བྱས་པའི་འདམ་
རྡོའི་ཆུ་རུད་ཀྱི་ས་རྡོའི་ཁེངས་པ་དང་།
གྲོང་ཚོའི་བར་གྱི་ལམ་བུ་གཙོ་བོ་ཤར་བགྲོད་
ཐུབ་པ། མི་རིང་བའི་སར་ད་དུང་ས་འདྲུ་
འཕྲུལ་འཁོར་གྱིས་ཞིང་ནང་གི་འདམ་རྡོའི་ཆུ་
རུད་གཅིག་བསྡུས་ཀྱི་གཙང་སེལ་བྱེད་སར་
སྐྱེལ་བཞིན་པ། གཏོར་སྐྱོན་ཕོག་པའི་སྤྱི་
པའི་ཞབས་ཞུའི་སྒྲིག་བཀོད་ཀྱང་ཉམས་བཟོ་
བྱས་ཟིན་པ་བཅས་མཐོང་བྱུང་།

ཚེ་རིང་པ་སངས་ཀྱི་ཁྱིམ་ནི་ད་ཐེངས་
འདམ་རྡོའི་ཆུ་རུད་ཀྱི་གནོད་འཚེའི་ཁྲོད་ཁང་
པར་གནོད་འཚེ་ཕོག་ཚབས་ཆེ་ཤོས་ཀྱི་དུད་
ཚང་ཞིག་རེད། ཁོང་གིས་ངོ་སྤྲོད་བྱས་པར་
གཞིགས་ན། འདམ་རྡོའི་ཆུ་རུད་མ་ཐོན་
གོང་ཁོང་གི་ཁྱིམ་གྱིས་ཚོང་ཁང་ཆུང་ཆུང་
ཞིག་བཙུགས་ཡོད་པ་དང་། དེ་ནི་ནང་མི་
གསུམ་པོའི་དཔལ་འབྱོར་གྱི་ཡོང་ཁུངས་གཙོ་
བོ་དེ་རེད། ཚེ་རིང་པ་སངས་ཀྱིས་ཉིན་དེའི་
དགོང་མོའི་ཆུ་ཚོད་11ལྷག་ཙམ་ལ་འདམ་
རྡོའི་ཆུ་རུད་ཐོན་པས། ངའི་ཁྱིམ་དང་ཚོང་
ཁང་ཚང་མར་འདམ་རྡོའི་ཆུ་རུད་ཀྱི་གནོད་
འཚེ་ཕོག་སོང་། གྲོང་ཚོ་ཨུ་ལྷན་དང་གྲོང་
ཚོར་བཅའ་སྡོད་ལས་དོན་རུ་ཁག་གི་ལས་
དོན་པས་ང་ཚོ་གྲོང་ཚོ་ཨུ་ལྷན་དུ་ཁྲིད་པ་
དང་། ཉིན་གཉིས་པར་ཁྱིམ་མཚེས་ཀྱིས་ང་
ཚོའི་ཁྱིམ་གྱི་ཚོང་ཟོག་ལྷག་མ་དང་ཁྱིམ་ཆས་
གྲོང་ཚོ་ཨུ་ལྷན་དུ་སྤོ་རོགས་བྱས་བྱུང་ཞེས་
བཤད་པ་རེད།

ཁོང་ཁྱིམ་གྱི་ཁང་པར་གཏོར་སྐྱོན་
ཚབས་ཆེ་ཤོས་ཕོག་པས། ཤང་ནས་གྲོང་
ཚོའི་མཉམ་སྡེབ་ཀྱི་བེད་མེད་དུ་ལུས་པའི་ས་
ཆ་ཞིག་ཁོང་ལ་སྤྲད་ནས་ཁང་པ་གསར་པ་
རྒྱག་རོགས་བྱས་པ་དང་། དེར་ཐོག་སོ་
གཉིས་ཡོད། མིག་སྔར་ཁང་པའི་སྒྲོམ་གཞི་
གཙོ་བོ་བསྐྲུན་ཚར་ཉེར་ཡོད་པ་དང་། ཟླ་
11པའི་ཟླ་མཇུག་ཏུ་ཁང་པའི་ནང་སྤོས་
ཆོག ཁོང་གི་འཆར་གཞི་ལྟར་ན་ཁོང་ཐོག་
སོ་གཉིས་པར་འདུག་རྒྱུ་དང་། འོག་ཏུ་ཁང་
མིག་གཉིས་ཡོད་པ་ལས་གཅིག་ལ་ཇ་ཁང་
ཞིག་འཛུགས་རྒྱུ་དང་། གཅིག་ལ་ཚོང་ཁང་
ཆུང་ཆུང་ཞིག་འཛུགས་རྒྱུ་ཡིན་པ་རེད།

འདམ ་ རྡོའི ་ ཆུ ་ རུད ་ ཐོན ་ རྗེས །
གདོང་དཀར་གྲོང་ཚོར་བཅའ་སྡོད་ལས་དོན་
རུ་ཁག་གིས་གྲོང་ཚོ་ཨུ་ལྷན་གྱི་ཁང་པ་ཁ་ཤས་
གནས་སྐབས་བཀོད་སྒྲིག་བྱས་ནས་གནོད་
འཚེ་ཕོག་པའི་མང་ཚོགས་ཀྱི་གནས་སྐབས་
སྡོད་གནས་སུ་བྱས་པ་རེད། ཁང་པ་གསར་
པ་སྐྲུན་རིང་། ཚེ་རིང་པ་སངས་ཀྱི་ནང་མི་
ཚང་མ་དེ་གར་སྡོད་ཀྱི་ཡོད་པ་དང་། གྲོང་
ཚོ་ཨུ་ལྷན་གྱིས་ད་དུང་ཁོང་ཚོར་ཉལ་ཆས་

དང་། བཟའ་བཅའ། འཐུང་ཆུ་སོགས་
གཞི་རྩའི་འཚོ་བའི་དངོས་ཟོག་ཀྱང་མཁོ་
འདོན་བྱས་ཡོད།

ཞོར་ཐོན་གནོད་འཚེ་སླར་ཡང་མི་ཐོན་
པའི་འགན་ལེན་བྱ་ཆེད། སྙེ་མོ་ཤང་ཏང་
ཨུད་ཀྱིས་འདམ་རྡོའི་ཆུ་རུད་ཐོན་རྗེས་འཕྲལ་
སྡོམ་རོགས་སྐྱོབ་ལམ་སྲོལ་ལག་ལེན་དུ་བསྟར་
ནས་འཕྲལ་དུ་འབྲུབ་འགོག་རོགས་སྐྱོབ་རུ་
ཁག་སྐོང་ནས་གེགས་སེལ་ལས་དོན་སྤེལ་བ་
དང་། དུས་མཚུངས་སུ་གཞི་རིམ་ཏང་རྩ་
འཛུགས་ཀྱི་དམག་འཐབ་མཁར་རྫོང་གི་ནུས་
པ་འདོན་སྤེལ་གང་ལེགས་བྱས་ཏེ་འཕྲིན་ཕྲན་
ཚོགས་པ་དང་། ཁ་པར། འཁར་རྔ་རྡུང་
བ་སོགས་ཀྱི་བྱ་ཐབས་བརྒྱུད་ཆུ་ལོག་གི་
གནས་ཚུལ་ཆ་འཕྲིན་ཁོངས་གཏོགས་ཁུལ་གྱི་
མང་ཚོགས་ལ་དུས་ཐོག་ཏུ་སྐྱེལ་བ་དང་
འབྲེལ་ཉེན་ཁ་ཆེ་བའི་ས་ཁོངས་ཀྱི་གྲོང་མི་
གནས་སྤོ་བྱ་རྒྱུའི་སྒྲིག་འཛུགས་ཀྱང་བྱས་པ་
རེད། ད་ཐེངས་འདམ་རྡོའི་ཆུ་རུད་ཀྱི་
གནོད་འཚེ་ཕོག་པའི་ཡུལ་མིའི་ཁྲོད་དུ་ཤི་
རྨས་གཅིག་ཀྱང་མེད་པས་འགག་རྩའི་རང་
བཞིན་གྱི་ནུས་པ་ཐོན་ཡོད།

ཕྱོགས་གཞན་ཞིག་ནས་གནོད་འཚེ་
ཕོག་པའི་མང་ཚོགས་ཀྱི་ཐོན་སྐྱེད་དང་འཚོ་
བའི་སྒྲིག་ལམ་མགྱོགས་མྱུར་སླར་གསོ་བྱ་
ཆེད། སྙེ་མོ་རྫོང་ཤང་ཏང་ཨུད་ཀྱིས་ཏང་
ཡོན་ལས་བྱེད་པ་དང་འཕྲལ་སྡོམ་རོགས་སྐྱོབ་
རུ་ཁག་སོགས་སྒྲིག་འཛུགས་ཧུར་ཐག་བྱས་
ནས་གཏོར་སྐྱོན་ཕོག་པའི་འགྲོ་ལམ་དང་།
ཟམ ་པ ། གློག ་མཁོ ་འདོན ་སྐུད ་ལམ།
འཕྲིན་གཏོང་སྐུད་ལམ་བཅས་མྱུར་དུ་ཉམས་
བཟོ་བྱས་ཤིང་། རིམ་རྩིས་བྱས་ན་མི་ཐེངས་
6200ལྷག་ཙམ་དང་རྐོ་འདྲུའི་འཕྲུལ་འཁོར་
ཆེ་གྲས་སོགས་ཐེངས་131བཏང་ཡོད་པ་
རེད། དེ་དང་ཆབས་ཅིག་ཧྲུའུ་ཅི་ཤའོ་ཡིའུ་
ཚའེ་ཡིས་གནང་བའི་མཛུབ་སྟོན་བླང་བྱ་
གཞིར་བཟུང་། འདམ་རྡོའི་ཆུ་རུད་ཀྱི་
གནོད་འཚེ་ཐག་གཅོད་བྱེད་པའི་ཆེད་དོན་
ཚོགས་ཆུང་དུས་ཐོག་ཏུ་བཙུགས་པ་དང་
འགན ་འཁྲིའི ་ལས ་བགོས ་ལ ་ནན ་པོར ་
གཞིགས་ནས་ལས་དོན་སྤེལ་ཏེ། མང་ཚོགས་
ཀྱི་རྒྱུན་གཏན་གྱི་ཐོན་སྐྱེད་དང་འཚོ་བའི་སྒྲིག་
ལམ་ཚད་གཞི་མཐོ་ཤོས་ཀྱི་སྒོ་ནས་སླར་གསོ་
དང་འགན་ལེན་བྱས་ཡོད་པ་རེད། སྙེ་མོ་
ཤང་གདོང་དཀར་གྲོང་ཚོ་ཨུ་ལྷན་གྱི་ཀྲུའུ་རེན་
གཞོན་པ་ལྷག་པས། འདམ་རྡོའི་ཆུ་རུད་
ཐོན་རྗེས་རྫོང་དང་ཤང་གིས་ང་ཚོར་རོགས་
རམ་ཧ་ཅང་ཆེན་པོ་གནང་བྱུང་། མང་
ཚོགས་ལ་སྡོད་ཁང་གསར་པའང་བརྒྱབ་པར་
མ་ཟད། ཞིང་ནང་གི་བྱེ་འདམ་དང་རྡོ་
སྙིགས་ཀྱང་གཙང་སེལ་བྱས་སོང་ཞེས་བཤད་
པ་རེད།

ཉམས་ཆག་ཆེན་པོ་བྱུང་བའི་གདོང་
དཀར་གྲོང་ཚོར་རིམ་ཁག་ཏང་ཨུད་དང་སྲིད་
གཞུང་གི་རོགས་སྐྱོར་འོག་སྐྱེ་སྟོབས་དང་
གསོན་ཤུགས་གསར་པ་རིམ་གྱིས་འཕེལ་
བཞིན་ཡོད། ཡུལ་མི་ཚོས་འབྱུང་འགྱུར་གྱི་
འཚོ་བར་རེ་སྒུག་དང་དགའ་ཞེན་ཆེན་པོ་
བྱེད་ཀྱི་ཡོད། ཏང་གི་འགོ་ཁྲིད་འོག་དཀའ་
ངལ་ཇི་ཙམ་འཕྲད་ཀྱང་མཐར་ཁོང་ཚོས་བདེ་
སྐྱིད་ལྡན་པའི་འབྱུང་འགྱུར་བསུ་རྒྱུ་རེད།

（ནོར་བུ་ཆོས་སྒྲོན་གྱིས་སྒྱུར་ཞུས་བྱས）

འཚོ་བ་གསར་པ་དང་རེ་བ་གསར་པ།
སྙེ་མོ་ཤང་གདོང་དཀར་གྲོང་ཚོའི་འདམ་རྡོའི་ཆུ་

རུད་རྗེས་ཀྱི་སླར་གསོ་དང་བསྐྱར་སྐྲུན་གྱི་སྐོར་བཀོད་པ།

པར་འདི་ནི་ཁྲིམས་འཛིན་མི་སྣས་ཁྲའེ་ཡིའུ་སྣུམ་གྱི་ཟོག་འདྲེན་རླངས་འཁོར་ལ་ཞིབ་བཤེར་བྱེད་བཞིན་པའི་གནས་ཚུལ་ཡིན།

པར་འདི་ནི་ཚེ་རིང་པ་སངས་ཚང་གིས་ཁང་པ་རྒྱག་བཞིན་པའི་རྣམ་པ་ཡིན།

（པར་ངོས་དང་པོར་མཐུད）
ས་སྨད་རྒྱུད་ཀྱི་ཆན་ཧྥུའུ་220ཡི་གློག་སྐུད་སྒྱུར་

བཀོད་ལས་གྲྭའི་ས་བབ་མཐོ་ཤོས་ལ་སྨི་4700ཟིན་པ་
དང་། ལམ་ཐག་ཧྲིལ་པོར་སྤྱི་ལེ་14.25ཡོད། བརྒྱ་ཆ་
90ཡན་གྱི་ལྕགས་སྒྲོམ་ཚང་མ་སྙེ་མོ་རོང་གི་རི་སྐེད་དང་རི་
སྟེང་དུ་གནས་ཡོད། རི་མཐོ་ལ་གཡང་གཟར་བ་དང་
ཨར་ལས་ཀྱི་དཀའ་ཚེགས་ཧ་ཅང་ཆེ་བའི་ཁར་ལས་ཡུན་
ཐུང་བ་དང་ལས་འགན་ལྕི་བའི་འོག རྒྱལ་ཁབ་གློག་དྲ་
ལྷ་ས་གློག་འདོན་ཀུང་སིས་མཁོ་འདོན་འགན་ལེན་གྱི་
འགན་འཁྲི་བརྟན་དུ་གཏོང་བ་དང་། ཨར་ལས་སྟོབས་
ཤུགས་བཀོད་སྒྲིག་ལུགས་མཐུན་བྱེད་པ། ཨར་ལས་ཇུས་
གཞི་ལེགས་སུ་གཏོང་བ། བདེ་འཇགས་དོ་དམ་ཚོད་
འཛིན་གྱི་བྱེད་ཐབས་བཟོ་བ། ལས་ཡུན་ལྡོག་སྒྲིག དོ་
དམ་དང་ཚོད་འཛིན་གནད་འཁེལ་བཅས་བྱས་ནས་ལས་
གྲྭར་སྐུལ་འདེད་ཏན་ཏིག་བཏང་བ་རེད།

ཚན་པའི་འགོ་ཁྲིད་ཀྱིས་མདུན་ཕྱོགས་སུ་བཀོད་
འདོམས་བྱེད་པ་དང་། འཐབ་ས་དང་པོར་སྡོད་པ།
ཆེད་ལས་སྡེ་ཚན་གྱི་འགན་འཁུར་བ་ལས་ཡུལ་དུ་དངོས་སུ་
བསྡད་དེ་བདེ་འཇགས་དང་། སྤུས་ཚད། མྱུར་ཚད་
བཅས་ཀྱི་བླང་བྱ་ཁག་ཁྱོན་ཡོངས་ནས་དོན་འཁྱོལ་བྱེད་པ་
དང་། ལས་མི་དང་། དངོས་རྫས། སྒྲིག་ཆས་སོགས་

ཨར་ལས་ཐོན་ཁུངས་སྤྱི་འདོམས་བྱེད་པ། ལས་ཡུལ་
དངོས་ཀྱི་ལས་དོན་ཁག་ལ་མཐུན་སྦྱོར་དང་སྐུལ་འདེད་
གཏོང་བ་བཅས་བྱས་པ་རེད།

ལས་གྲྭ་སྐྲུན་འགོ་ཚུགས་པ་ནས་བཟུང་འཛུགས་
སྐྲུན་ནང་ཞུགས་མཁན་ཡོངས་ཀྱིས་བོད་སྐྱོད་པ་རྒན་གྲས་
ཀྱི་སྙིང་སྟོབས་དར་སྤེལ་བཏང་ནས་གློག་དྲའི་ཧྲག་དམག་
གི་བློ་སྟོབས་དང་གཤིས་རྒྱུད་འདོན་སྤེལ་གང་ལེགས་བྱས་
ཏེ། དཀའ་ངལ་ལ་མི་འཛེམ་པར་མདུན་དུ་སྐྱོད་པ་དང་
འགག་སྒྲོལ་དཀའ་སེལ་གྱིས་ངེས་པར་དུ་ལས་ཡུན་ནང་
ཚུན་དུ་ལེགས་གྲུབ་ཐུབ་པ་དང་། ངེས་པར་དུ་ལས་
ཡུན་ནང་ཚུན་དུ་རྒྱལ་ཁ་ཐོབ་པའི་ཡིད་ཆེས་དང་ཆོད་
སེམས་ཐོག་ནས་བདེ་འཇགས་ཨང་དང་པོར་འཇོག་པ་
དང་། སྤུས་ཚད་རྩ་བར་འཛིན་པའི་རྩ་དོན་ཐོག་མཐའ་
འཁྱོངས་ཀྱིས་ས་བབ་ཀྱི་ཆ་རྐྱེན་རྙོག་འཛིང་ཆེ་བ་
དང་། ས་བབ་མཐོ་ཞིང་གྲང་ངར་ཆེ་བ། གསོ་རླུང་
དཀོན་པ། ཨར་ལས་ཀྱི་དཀའ་ཚེགས་ཆེ་བ། མཆོང་
སྐྱོད་མང་བ་སོགས་ཀྱི་དཀའ་ངལ་མང་པོ་ཁྱད་བསད་
བྱས་ཏེ། ཨར་ལས་བྱེད་རིང་ལྗིད་ཐེག་མི་མེད་གནམ་གྲུ་
གཏོང་བ་དང་། དབྱང་གཉིས་ཐཱན་འགྱུར་གས་གཏོར་
གྱི་རྨང་གཞི་སྔོག་འདོན་སོགས་ཀྱི་སྔོན་ཐོན་ལག་རྩལ་
ཁྱབ་གདལ་དང་བེད་སྤྱོད་ཤུགས་ཆེན་བྱས་པས། ཨར་

ལས་ཀྱི་སྤུས་ཚད་དང་ཕན་འབྲས་ཆེ་རུ་ཤུགས་ཆེན་ཕྱིན་
པ་དང་། ལས་སྒྲུབ་ཀྱི་ཉེན་ཁ་ཆུང་དུ་ནུས་ལྡན་ཕྱིན་
ཡོད་པ་རེད། གོང་འོག་བློ་སེམས་གཅིག་སྒྲིལ་དང་ནུས་
ཤུགས་ཡོད་རྒུས་འབད་འཐབ་བྱས་པ་བརྒྱུད། ལས་
གྲྭའི་སྤུས་ཚད་མཐོ་བའི་འཛུགས་སྐྲུན་སྔ་སྣུར་དུ་ལས་
མཇུག ་འགྲིལ ་ནས ་ཐོན ་སྐྱེད ་བྱེད ་འགོ ་ཚུགས ་
སྟབས། བོད་ཀྱི་གློག་དྲར་འདི་ལོའི་དགུན་ཁ་དང་ཕྱི་
ལོའི་དཔྱིད་ཀར་གློག་སྤྱོད་ཤུགས་ཐད་འགན་ལེན་ཐུབ་
རྒྱུར་ནུས་ཤུགས་ལེགས་སྐྱེས་སུ་ཕུལ་ཡོད།

ཕྱིས་འབྱུང་། རྒྱལ་ཁབ་གློག་དྲ་ལྷ་ས་གློག་འདོན་
ཀུང་སིས་ཡུལ་དངོས་ཀྱི་བདེ་འཇགས་དོ་དམ་དང་ཚོད་
འཛིན་ལ་མུ་མཐུད་ནས་ཤུགས་སྣོན་རྒྱག་པ་དང་།
བརྒྱུད་རིམ་དོ་དམ་དང་ཚོད་འཛིན་ལ་ཤུགས་སྣོན་བརྒྱབ་
སྟེ་ལོ་འཁོར་གྱི་མཁོ་སྤྲོད་འགན་ལེན་གྱི་རྣམ་གྲངས་གལ་
ཆེན་ཁག་ལ་གོ་རིམ་ལྡན་པའི་ངང་སྐུལ་འདེད་གཏོང་རྒྱུའི་
འགན་ལེན་བྱེད་པ་དང་། དགུན་དུས་ཀྱི་མཁོ་སྤྲོད་
འགན་ལེན་གྱི་འགན་འཁྲི་བློ་ཐག་ཆོད་པོས་ཁུར་ནས་ལྷ་
སའི་དཔལ་འབྱོར་སྤུས་ཚད་མཐོན་པོའི་ངང་འཕེལ་རྒྱས་
འགྲོ་རྒྱུར་གློག་ཤུགས་བརྟན་པོ་ཡོང་བའི་འགན་ལེན་བྱ་རྒྱུ་
རེད།

（ནོར་བུ་ཆོས་སྒྲོན་གྱིས་སྒྱུར་ཞུས་བྱས）

ས་སྨད་རྒྱུད་ཀྱི་ཆན་ཧྥུའུ་220ཡི་སྐུད་ལམ་སྒྱུར་བཀོད་ལས་གྲྭ་
ལས་མཇུག་འགྲིལ་ནས་གློག་གཏོང་འགོ་ཚུགས་པ།


